
				এই পাতাটির মুদ্রণ সংশোধন করা প্রয়োজন। 
ডেপুটীর জীবন। ২৫:
SAASAASAAAS متحد . م تا چه بیخچه AAAAAA AAAA SAAAAA SAAAA SAS A SAS SSAS SSAS A SAS SSAS SSAS SSAS SSAS SSAS SSASAS SSAS SSAS SSAS SSAS SSAS SSAS SSAS SSAS SSAS SSAS SSAS SSAS SSAS SSAS SSAS به مایع به حجمعیت ۹۹۹ه
নষ্ট হইয়া যায়। আমি পরে শুনিয়াছিলাম, ইহার ৯ বৎসর পর বাঙ্গলা ১২৭২ সনের ২২শে শ্রাবণ কৃষ্ণ চতুর্দশীতে আমি ধরিত্রীর মুখ প্রথম দেখিলাম। সে-সময়ের প্রথানুযায়ী নিশ্চয়ই আমার সূতিকা গৃহ, প্রাঙ্গণে প্রস্তুত হইয়াছিল। ঘোর তমসাচ্ছন্ন রজনীতে, বাদলের বারি-সম্পাত সময়ে, এক শুভ কি অশুভ মুহূৰ্ত্তে ধরাধামে অবতীর্ণ হইলাম। গৃহে আনন্দ কোলাহল হইল। কিন্তু এই আনন্দলহরী অনেক দিন স্থায়ী হইল না। ছয় ষষ্ঠীর’ দিন রজনীযোগে বিধাতা সূতিকাগৃহে আসিয়াছিলেন কিনা জানিন, কিন্তু ছয় দিন পর তিনি আমার স্বগাদপি গরীয়সী মাতৃদেবীকে ইহ সংসার হইতে লইয়া গেলেন এবং তাহাকে অমরধাম-নিবাসিনী করিলেন । কি দুর্ভাগ্য ! জন্মিয় মায়ের মুখ দেখিলাম, কিন্তু তাহার উপলব্ধিও নাই, স্মৃতিও নাই। আমি পরে আমার মা’র সম্বন্ধে কত অদ্ভূত কল্পনা করিতাম। কোন কোন প্রাচীন মহিলা একজন রমণীকে দেখাইয়া বলিতেন, “তোর মা অনেকটা এর মত ছিল’ । সেই শ্যামাঙ্গিনী, আয়তলোচনা দীর্ঘাকৃতি সহাস্তবদন রমণী আমাকে জননীর স্নেহ দিয়া কোলে লইতেন, আমি কেবলই মুখপানে চাহিয়া থাকিতাম (ইনি আমাদের প্রতিবেশী ৬আনন্দমোহন ঘোষের স্ত্রী ছিলেন ) । মাকি সত্যই তাহার মত ছিলেন, তবে কাল
হইলেও মা সুন্দরীই ছিলেন । যদি জ্ঞানে মাকে পাইতাম, তবে অসুন্দরী হইলেও আমার হৃদয়ে তিনি সুন্দর মনোহর।
জন্ম ।

